
হবিগঞ্জে ১৫৪ কেজি গাঁজা জব্দ

স্টাফ রিপোর্টার: হবিগঞ্জের মাধবপুর উপজেলার ভারতীয় সীমান্তবর্তী আহম্মদপুর গ্রাম থেকে ১৫৪ কেজি গাঁজা
জব্দ করেছে বর্ডার গার্ড বাংলাদেশের (বিজিবি) সদস্যরা। গতকাল সোমাবার ভোর রাতে গোপন সংবাদের ভিত্তিতে বিজিবি
ধর্মঘর বিওপির সদস্যরা এ অভিযান পরিচালনা করে। বিজিবি ৫৫ ব্যাটালিয়ান অধিনায়ক লে. কর্নেল জাহিদুর রশীদ জানান,
মাদকের একটি বড় চালান নিয়ে একদল মাদক বিক্রেতা আসছে এমন খবরের ভিত্তিতে সেখানে অভিযান চালায় বিজিবির একটি দল।
এসময় বিজিবির উপস্থিতি বুঝতে পেরে মাদককারবারীরা গাঁজা ফেলে পালিয়ে যায়। পরে ১৫৪ কেজি গাঁজা জব্দ করা হয়।
জব্দকৃত গাঁজার দাম ৫ লাখ ৩৯ হাজার টাকা। এ ব্যাপারে মাধবপুর থানায় মাদকদ্রব্য নিয়ন্ত্রণ আইনে মামলা দায়ের করা
হয়েছে।

